
Kiaulės metā 

 

Pakol kas dar nieks nemata, 

Kon mums dous tėi kiaulės metā. 

Lėisuos kiaulės nier kor dietė, 

Rēks par laika nupenietė. 

 

Žmuonis žėna – vėskas baikas. 

Tuoki mada – dietas laikuos. 

Jego kartās sostuoriesi, 

Pasėaiškintė toriesi. 

 

– Tau bapėgu – daug oždėrbi. 

Diel litelė to nevėrpi. 

Gerā valgā – nesi kūda – 

Tori dietė kon i bliūda. 

 

Vo nežėnā, ka nu plotas 

Ė bolvīnės pėlvs potas. 

Daug žmuonieliu, pagalvuojus, 

Senē dešruos smuokavuojė. 

 

– Kiaulė kiaulė, parėibiek – 

Kelis litus mums pridiek! 

Apkīriejė potra lėisa, 

Nuorės mēsuos – tėkra tėisa. 

 

Kėik tik nuori, tėik ė jiesk, 

Tik kiaulīstės neėškriesk. 

– Kiaulė, ožteks tau mėiguotė – 

Laigo metā būs baguotė. 
 


